
[᭕᭖ 56B]

᭕᭖

ᬧᬘᬂᬓᬮ᭄ᬫᬸᬲᬸᬳᬶᬦ᭄᭞ᬰ᭄ᬭᬶᬫᬳᬭᬚᬰᬓ᭄ᬢᬶᬧᬘᬂᬮᬯᬦ᭄᭟ᬭᬚᬩ᭄ᬭᬳ᭄ᬫᬕᬗ᭄ᬕᬜᭂᬫ᭄ᬩᬄ᭞ᬢᬶᬢ᭄ᬬᬂᬢᬦ᭄ᬧᬶᬯᬮ᭄ᬲᬳᬶᬭᬶᬂ᭞ᬮᬂᬮᬂᬩ᭄ᬯᬡᬵᬭᬭᬶᬲ᭄ᬩᬸᬤᬮ᭄᭞ᬇᬦ᭄ᬤ᭄ᬭᬲ᭄ᬬᬄᬧ᭄ᬭᬶᬓᬳᬸᬗ᭄ᬲᬶ᭞ᬭ

ᬚᬳᬶᬦ᭄ᬤ᭄ᬭᬲ᭄ᬬᬄᬧ᭄ᬭᬶ᭞ᬕᭂᬮᬶᬲ᭄ᬫᬜᭂᬫ᭄ᬩᬄᬢᬸᬃᬗᬸᬦ᭄ᬢᬸᬓ᭄᭞ᬮᬂᬮᬂᬩ᭄ᬯᬡᬫᬗᬸᬘᬧ᭄᭞ᬥᬸᬄᬭᬚᬳᬶᬦ᭄ᬤ᭄ᬭᬲ᭄ᬬᬄᬧ᭄ᬭᬶ᭞ᬳᭂᬥᬵᬗ᭄ᬮᬯᬦ᭄᭞ᬳᬶᬦ᭄ᬤ᭄ᬭᬩᬸᬫᬬᬫᬲᬶᬬᬢ᭄᭟ᬢᭀᬂᬲᬶᬤ᭄ᬥᬩᬳᬦ᭄ᬗᬮᬯᬦ᭄᭞ᬳᬶ

ᬦ᭄ᬤ᭄ᬭᬩᬸᬫᬬᬯ᭄ᬬᬓ᭄ᬢᬶ᭞ᬳᬶᬤᭂᬧᬂᬤᬾᬯᬳᬶᬤᭂᬧᬂ᭞ᬳᭂᬥᬧᬶᬲᬦ᭄ᬫᬫᭀᬬᬦᬶᬦ᭄᭞ᬭᬚᬳᬶᬦ᭄ᬤ᭄ᬭᬲ᭄ᬬᬄᬧ᭄ᬭᬶ᭞ᬓᬾᬦᬾᬧᬫᬶᬦᭂᬄᬤᬶᬓᬬᬸᬦ᭄᭞ᬬᬾᬦ᭄ᬓᬾᬦᬾᬢᭀᬂᬩᬓᬢᬂ᭞ᬢ᭄ᬯᬦ᭄ᬧᬸᬢ᭄ᬭᬶᬓᬸᬲᬸᬫᬤᬾᬯᬶ

᭞ᬭᬚᬳᬶᬦ᭄ᬤ᭄ᬭᬲ᭄ᬬᬄᬧ᭄ᬭᬶᬫᬢᬸᬃᬜᭂᬫ᭄ᬩᬄ᭟ᬳᬶᬗ᭄ᬕᬶᬄᬓᬤᬶᬧᬯᬘᬡᬵ᭞ᬢᬶᬢ᭄ᬬᬂᬢᬦ᭄ᬧᬶᬯᬮ᭄ᬫᬗᬶᬭᬶᬂ᭞ᬮᬂᬮᬂᬩ᭄ᬯᬡᬭᬭᬶᬲ᭄ᬩᬸᬤᬮ᭄᭞ᬳᬶᬦ᭄ᬤ᭄ᬭᬩᬸᬫᬬᬓᬳᬸᬗ᭄ᬲᬶ᭞ᬫᬩ᭄ᬭᬶᬬᬸᬓ᭄ᬢᭂᬥᬸᬦᬦ᭄ᬲᬫᬶ᭞ᬫ

[᭕᭗ 57A]

᭕᭗

ᬜᭂᬫ᭄ᬩᬄᬧᬥᬫᬗᬸᬦ᭄ᬢᬸᬓ᭄᭞ᬫᬮᬶᬗ᭄ᬕᬶᬄᬮᬂᬮᬂᬩ᭄ᬯᬡ᭞ᬲᭂᬲᭂᬓ᭄ᬚᭂᬚᭂᬮ᭄ᬦᬾᬫᬦᬗ᭄ᬓᬶᬮ᭄᭞ᬮᬂᬮᬂᬩ᭄ᬯᬡᬵ᭞ᬩᬦ᭄ᬩᬦ᭄ᬳᬮᬸᬲ᭄ᬫᬗᬦ᭄ᬤᬶᬓᬵ᭟ᬥᬸᬄᬭᬚᬳᬶᬦ᭄ᬤ᭄ᬭᬩᬸᬫᬬ᭞ᬢ᭄ᬯᬦ᭄ᬧᬸᬢ᭄ᬭᬶᬓᬸᬲᬸᬫᬤᬾᬯᬶ

᭞ᬲᬸᬩᬢᬸᬦ᭄ᬤᬾᬦ᭄ᬩᬧᬗᬚᬓ᭄᭞ᬫᬮᬶᬄᬓᬓᬾᬦ᭄ᬤ᭄ᬭᬦᬾᬚᬦᬶ᭞ᬰ᭄ᬭᬶᬫᬳᬭᬚᬰᬓ᭄ᬢᬶ᭞ᬳᬢᬸᬭᬶᬦ᭄ᬚᬦᬶᬫᬗ᭄ᬮᬯᬸᬢ᭄᭞ᬫᬧᬗ᭄ᬕᬶᬄᬓᬾᬦ᭄ᬧᬸᬱ᭄ᬧᬳᬶᬦ᭄ᬤ᭄ᬭ᭞ᬫᬗ᭄ᬮᬫᬃᬓᬸᬲᬸᬫᬤᬾᬯᬶ᭞

ᬭᬚᬚᭀᬳᬦ᭄ᬲ᭄ᬬᬄᬧ᭄ᬭᬶᬫᬗᬶᬭᬶᬗᬂ᭟ᬯᬸᬲ᭄ᬗᬸᬘᬧ᭄ᬮᬯᬸᬢ᭄ᬫᬍᬘᬢ᭄᭞ᬮᬂᬮᬂᬩ᭄ᬯᬡᬦᬾᬦᬾᬚᬦᬶ᭞ᬢᬸᬫᬸᬮᬶᬲᬫ᭄ᬧᬸᬦ᭄ᬫᬫᬃᬕ᭄ᬕ᭞ᬰ᭄ᬭᬶᬫᬳᬭᬚᬰᬓ᭄ᬢᬶ᭞ᬲᬋᬂᬚᭀᬳᬦ᭄ᬲ᭄ᬬᬄᬧ᭄ᬭᬶ᭞ᬢᬶᬫ᭄ᬩᬮᬂ

ᬚᬦᬶᬓᬯᬸᬯᬸᬲ᭄᭞ᬮᬯᬸᬢ᭄ᬭᬚᬩ᭄ᬭᬳ᭄ᬫᬵᬕᬗ᭄ᬕ᭞ᬗᬦ᭄ᬢᬸᬓᬂᬳᬶᬤᬢ᭄ᬯᬦ᭄ᬧᬸᬢ᭄ᬭᬶ᭞ᬲᬭᬯᬸᬳᬾ᭞ᬢ᭄ᬯᬦ᭄ᬧᬸᬢ᭄ᬭᬶᬭᬭᬶᬲ᭄ᬓᬓᬾᬦ᭄ᬤ᭄ᬭᬦ᭄᭟ᬮᬾᬤᬂᬭᬚᬧᬸᬱ᭄ᬧᬳᬶᬦ᭄ᬤ᭄ᬭ᭞ᬫᬓᬤᬶᬜᬧ᭄ᬭᬫᬶᬰ᭄ᬯᬭᬶ᭞ᬭ

